
Ed. 48. Frumvarp til laga [46. mál]
um Póst- og símamálastofnun Íslands.

Flm.: Tómas Karlsson, Ólafur Jóhannesson, Ásgeir Bjarnason, Björn Jónsson.

1. gr.
Póst- og símamálastofnun Íslands er sjálfstæð stofnun, sem er eign ríkisins,

en Iýí ur sérstakri stjórn. Ríkissjóður ber ábyrgð á öllum skuldbindingum stofnun-
arinnar. Heimili og varnarþing hennar er í Reykjavík.

2. gr.
Yfirstjórn Póst- og símamálastofnunar íslands er í höndum ráðherra þess, er

fer með póst- og símamál, póst- og símamálaráðs og póst- og símamálastjóra.

3. gr.
Ráðherra veitir embætti póst- og símamálastjóra. Laun póst- og símamálastjóra

eru ákveðin í samræmi við lög nr. 55 1962, um kjarasamninga opinberra starfs-
manna.

4. gr.
Póst- og símamálaráð skipa 5 menn, sem kosnir eru hlutbundinni kosningu

af Alþingi til fjögurra ára í senn, ásamt jafnmörgum til vara. Ráðherra skipar
cinn hinna kjörnu aðalmanna formann póst- og símamálaráðs til 4 ára, en annan
varaformann. Aðalmenn eða varamenn þeirra Í póst- og símamálaráði skulu vera
búsettir í Reykjavík eða svo nálægt Reykjavík, að þeim sé auðvelt að sækja fundi
ráðsins, hvenær sem er. Póst- og símamálaráð heldur reglulega fundi minnst tvisvar
í mánuði, og skal póst- og símamálastjóri gefa ráðinu skýrslur Um störf stofnunar-
innar. Allar meiri háttar ákvarðanir skal póst- og símamálastjóri taka með sam-

þykki póst- og símamálaráðs. Rísi ágreiningur Ulll mál milli ráðsins og póst- og
símamálastjóra, skal ráðherra kveða upp úrskurð Í málinu.

5. gr.
Hlutverk póst- og símamálaráðs skal enn fremur vera að gæta í hvívetna hags-

muna almennings gagnvart Póst- og símamálastofnuninni og vera tengiliður hans
og Alþingis við stofnunina. Heimilt er fulltrúum Í póst- og símamálaráði að taka
þar til umræðu og afgreiðslu hvert það mál, er snertir samskipti stofnunarinnar
við þá, er þjónustu hennar eiga að njóta.

6. gr.
Ráðherra ákveður þóknun fyrir störf póst- og símamálaráðs.

7. gr.
Póst- og símamálastjóra til aðstoðar skal vera Í Reykjavík sérstakur póst-

meistari, ritsímastjóri, bæjarsímastjóri, yfirverkfræðingur og loftskeytastöðvar-
stjórar. Starfsmenn þessa skipar ráðherra að fengnum tillögum póst- og símamála-
stjóra og umsögn og meðmælum póst- og símamálaráðs. Ákveður ráðherra starfs-
svið þeirra í samráði við póst- og símamálastjóra og póst- og símamálaráð. Ráð-
herra skipar enn fremur, að fengnum. tillögum póst- og símamál ast jóra og póst-
og símamálaráðs, aðalgjaldkera, fulltrúa og deildarstjóra. Aðra fasta starfsmenn
og aðstoðarmenn við Póst- og símamálastofnun Íslands skipar póst- og símamála-
stjóri að fengnu samþykki póst- og símamálaráðs og tillögum hlutaðeigandi yfir-
manns - eða umdæmisstjóra, þegar um stöður utan Reykjavíkur er að ræða. Laun
fastra starfsmanna við Póst- og símamálastofnun Íslands skulu ákveðin í samræmi
við lög nr. 55 1962, um kjarasamninga opinberra starfsmanna.

8. gr.
Landinu skal skipt í póst- og símaumdæmi, og ákveður ráðherra, að fengnum

tillögum póst- og sÍmamálastjóra og umsögn póst- og símamálaráðs. tölu þeirra og
takmörk og skipar umdæmisstjóra, að fengnum tillögum póst- og símamálastjóra
og póst- og símamálaráðs. Umdæmisstjórar eru jafnframt póstafgreiðslumenn og
símastjórar, eftir þVÍ sem við á, og skulu þeir undir yfirstjórn póst- og símamála-
stjóra hafa eftirlit með starfrækslu pósts og síma, hver Í sínu umdæmi.

9. gr.
Á þeim, stöðum utan Heykjavíkur, þar sem er bæði póstafgreiðsla og land-

símastöð, skal sami maður gegna hvoru tveggja starfinu, þegar það að áliti póst-
og símamál ast jóra telst haganlegt, að fengnum tillögum hlutaðeigandi bæjar- eða
sveitarstjórnar og samþykki póst- og símamálaráðs.

10. gr.
Ráðherra getur sett nánari ákvæði um framkvæmdir og starfrækslu póst- og

símamála, að fengnu samþykki eða tillögum póst- og símamálaráðs og póst- og
símamálastjóra, og ákveður sektir við brotum gegn þeim.

ll. gr.
Allir fastir starfsmenn Póst- og símamálastofnunar Íslands skulu greiða líf-

eyrissjóðsgjald til lífeyrissjóðs opinberra starfsmanna.

12. gr.
Alþjóðasamningar og sérsamningar við erlendar póst- og símastjórnir, sem

ríkisstjórn Islands fullgildir, ásamt þar að lútandi reglugerðum, sem ríkisstjórnin
viðurkennir, skulu gilda sem lög, enda má ákveða sektir við brotum gegn þeim.

13. gr.
Með lögum þessum eru úr gildi numin lög nr. 8 9. jan. 1935, um stjórn og

starfrækslu póst- og símamála.

14. gr.
Lög þessi öðlast þegar gildi.

Greinargerð.
Frumvarpi þessu til laga um Póst- og símamálastofnun Íslands er ætlað að

leysa af hólmi lög nr. 8 9. jan. 1935, um stjórn og starfrækslu póst- og símam,ála.
Að dómi flutningsmanna eru ákvæði gildandi laga um yfirstjórn póst- og

símamála mjög ófullnægjandi og úrelt miðað við þá hröðu þróun, sem orðið hefur
undanfarna áratugi á þessu sviði, enda eru gildandi lög frá árinu 1935 og því orðin
33 ára gömul. Segja má, að það séu aðeins 3 fyrstu málsgreinar núgildandi laga,
sem fjalla um æðstu yfirstjórn póst- og símamála á íslandi, en önnur ákvæði um
yfirstjórn þessara mála fjalli um þá sameiningu þessara málasviða. póst- og síma-
mála, undir eina yfirstjórn póst- og símamálastjóra, sem löngu er orðin að veruleika.
Þau lagaákvæði, sem nú gilda um yfirstjórn póst- og símamála. eru svo hljóðandi:

,,1. gr.
Póst- og símamálum hins íslenzka ríkis stjórnar póst- og símamálastjóri, sem

hefur umsjón og eftirtit með framkvæmdum og starfrækslu pósts og síma. Póst- og
símamálastjóri stendur beint undir ráðherra þeim, sem póst- og símamálin heyra
undir. Konungur veitir þetta embætti."

6 fyrstu greinum þessa frumvarps er ætlað að koma Í stað þessara ákvæða og
samræma lagaákvæðin nútímaaðstæðum og þróun síðustu áratuga. Í þeim er kveðið
nánar á um yfirstjórn póst- og símamála og lagt til, að lögfest verði nafn þessarar
stofnunar: Póst- og símamálastofnun Íslands. Lagt er til, að lögfest verði, að
heimili og varnarþing stofnunarinnar sé Í Reykjavík og að ráðherra veiti embætti
póst- og símamálastjóra. Þá eru ákvæði um þingkjörið póst- og símamálaráð, en
i öðrum greinum frumvarpsins eru tekin upp ákvæði núgildandi laga og þau
samræmd þeim ákvæðum frv., sem um yfirstjórn Póst- og símamálastofnunar
Íslands fjalla.

Aðalnýmæli þessa frumvarps er stofnun póst- og símamálaráðs. Lagt er til,
að ráðið skipi 5 menn, sem kosnir verði hlutbundinni kosningu af Alþingi til
fjögurra ára í senn, ásamt jafnmörgum til vara. Skal ráðherra skipa einn hinna
kjörnu aðalmanna formann póst- og símamálaráðs til 4 ára, en annan varaformann.
Aðalmenn eða varamenn þeirra í póst- og símamálaráði skulu vera búsettir í
Reykjavik eða svo nærri höfuðborginni, að þeir geti sótt fundi ráðsins hvenær
sem er. Með ákvæðum þessum er ekki komið Í veg fyrir, að menn búsettir fjarri
höfuðborginni verði kjörgengir til póst- og simamálaráðs, heldur sett það skilyrði,
að ef þannig sé ástatt um heimili aðalmanns, skuli varamaður viðkomandi fulltrúa
vera búsettur í Reykjavík eða nágrenni. Ætlazt er til, að póst- og símamálaráð
haldi fundi tvisvar Í mánuði og póst- og simamálastjóri leggi fyrir ráðið skýrslur
um framkvæmdir og starfrækslu stofnunarinnar. Allar meiri háttar ákvarðanir
um starfsemi eða framkvæmdir stofnunarinnar skal póst- og símamálastjóri bera
undir ráðið, en rísi ágreiningur um mál milli ráðsins og póst- og símamálastjóra,
skal ráðherra kveða upp úrskurð Í málinu.

Þá vilja flutningsmenn vekja athygli á ákvæði 5. gr. frumvarpsins um hlutverk
póst- og símamálaráðs, en þar er kveðið á um, að ráðið skuli vera tengiliður almenn-
ings og Alþingis við Póst- og símamálastofnun Íslands og verði fulltrúum í póst-
og símamálaráði heimilt að taka til umræðu og afgreiðslu í ráðinu hvert það mál-
efni, sem snertir að dómi fulltrúa samskipti stofnunarinnar við þá, er þjónustu
hennar eiga að njóta.

Hér er um mikilvæg ákvæði að ræða, er miða að þVÍ að tryggja það, að fólkið,
sem á þessa stofnun og nýtur þjónustu hennar, geti rekið réttar síns og fengið
leiðréttingu mála sinna, ef það telur, að brotinn hafi verið á þVÍ réttur. Gæti það
þá snúið sér beint til fulltrúa eða varafulltrúa í póst- og símamálaráði. ef það að
eigin dómi teldi, að það hefði ekki fengið leiðréttingu mála sinna eða á því hafi
verið brotinn réttur af embættismönnum Póst- og símamálastofnunarinnar.

1 löggjöf, sem sett hefur verið undanfarna áratugi um nýjar sjálfstæðar
stofnanir á vegum ríkisins, hafa jafnan verið ákvæði um þingkjörnar stjórnir
slíkra stofnana til eftirlits og ráðuneytis ráðherra og viðkomandi embættismanni
eða forstjóra um starfsemi stofnunarinnar. Þetta á jafnt við um hinar stærri
stofnanir sem hinar smæstu. Ekkert samræmi er í þVÍ, að ein allra stærsta stofnun
ríkisins, stofnun póst- og símamála, skuli enn standa utan þessa ramma, þar sem
engin kjörin stjórnarnefnd hefur eftirlit með starfsemi stofnunarinnar eða ákvörð-
unum embættismannsins. Allir vita, að ráðherra, sem um málefni margra ráðuneyta
og stofnana fjallar í þjóðfélagi, sem verður re flóknara, hefur enga aðstöðu eða
tíma til að fylgjast svo vel með starfsemi stofnunar eins og Pósts og síma sem
skyldi.

því er haldið fram með réttu, að með þróun þjóðfélagsins og fólksfjölgun
verði æ meiri hætta á því, að valdið færist um of í hendur einstakra embættis-
manna, sem ekki þurfa að standa þjóðinni reiknings skap gerða sinna og njóta
sérstakrar verndar af löggjafans hálfu. Valdið færist til þeirra frá fólkinu og hinum
kjörnu fulltrúum þess, og möguleikar þess til íhlutunar og eftirlits með aðstoð
trúnaðarmanna fari minnkandi og að sama skapi minnki möguleikar fólksins
til að leita réttar síns, ef það verður fyrir misrétti af hálfu embættismanna. Þessi
hætta er viðurkennd í menningarrikjnm Í nágrannalöndum, þar sem komið hefur
verið upp embætti "ombuds-manna" eða lögsögumanna til að tryggja það, að fólk
geti leitað réttar síns Í slíkum tilvikum.

Einn megintilgangurinn með flutningi þessa frumvarps er að draga úr þessari
hættu með því, að kjörnir fulltrúar Alþingis hafi eftirlit með framkvæmdum og
störfum stofnunar pósts og síma.

Eins og fram kom í ræðu hæstv. fjármálaráðherra, er hann mælti fyrir frum-
varpi til fjárlaga fyrir árið 1969 á öndverðu þessu þingi, hefur það færzt í vöxt,
að ríkisstofnanir hafi farið sínar eigin leiðir og tekið vafasamar ákvarðanir um
rekstur sinn á undanförnum árum og áratugum. Alþingi og fjármálaráðuneytið hafi
ekki haft aðstöðu til að koma Í veg fyrir slíkt eða getað haldið uppi nægueftirIiti
með starfsemi þessara stofnana í eigu ríkisins. Fleiri stofnanir munu vera á vegum
ríkisins en Póstur og sími, sem ekki hafa kjörna stjórn til eftirlits, en Því bera
flutningsmenn hér niður, að starfsemi pósts og síma verður æ umfangsmeiri og
hún snertir daglegt líf nær hverrar einustu fjölskyldu og fyrirtækis í landinu.

Nú mun svo komið, að Póstur og sími hefur bundið sig miklum skuldum, og
munu nú gjaldfallnar skuldir nema 120 milljónum króna. Við þær alvarlegu
aðstæður, sem nú ríkja í þjóðfélaginu, mun stofnunin hafa gert kröfu til 20%
hækkunar á afnotagjöldum síma, þegar tvísýnt er um afkomu fjölmargra heimila,
en sími sjálfsagt tæki á hverju heimili. Þar á ofan hefur stofnunin við þessar að-
stæður tekið ákvörðun um að kaupa nú Sjálfstæðishúsið í Reykjavík fyrir rúmar
16 milljónir króna. Hér þarf aukið eftirlit Alþingis og fólksins til að koma, og
skýlaus krafa ætti það að vera, að framkvæmda- og fjárfestingaráætlanir slíkra
risafyrirtækja í eigu ríkisins yrðu lagðar fyrir þingið til staðfestingar.

